
 

ᑭᐅᔾᔪᑕᐅᔪᖅ ᓄᓇᕗᑦ ᒐᕙᒪᖏᑦᑕ ᖃᓄᐃᓕᖓᔾᔪᑎᖏᓐᓄᑦ ᐅᓂᒃᑳᓄᑦ 

ᓄᓇᕗᑦ ᑐᓐᖓᕕᒃ ᑎᒥᖓᑦ 

ᐊᐅᒍᓯ 12, 2014 

A. ᓇᓗᓇᐃᔭᐃᔾᔪᑏᑦ 

ᑖᒃᑯᐊ ᓄᓇᕗᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦᑕ ᑐᑭᑖᖅᑎᓯᒪᔭᖓᑦ ᓄᓇᕗᑦ ᓄᓇᑖᕐᓂᕐᒧᑦ 
ᐊᖏᕈᑎᓂ ᑕᒪᒃᑯᐊᓕᒫᖅ ᐅᓄᕐᓂᐅᔪᑦ ᐆᒪᔪᖅᑕᐅᔪᑦ ᐃᓄᖕᓄᑦ ᑭᒡᓕᖃᖅᑎᑕᐅᑎᓪᓗᒋᑦ ᓂᕿᒃᓴᑦ 
ᓈᓴᖅᑕᐅᓯᒪᓂᖓ ᐃᓚᐅᑎᑕᐅᒋᐊᓕᒃ ᓈᓴᖅᑕᐅᓯᒪᔪᓄᑦ.  ᓄᓇᕗᑦ ᑐᓐᖓᕕᒃᑯᑦ ᑕᒪᑐᒥᖓ ᒪᓕᒃᑐᑦ 
ᐃᓱᒪᒋᔭᐅᔪᒥᒃ. 

ᐅᓪᓗᐊᓂ ᒫᔾᔨ 31 2014 ᑐᓂᔭᐅᔪᓂ, ᑖᒃᑯᐊ ᓄᓇᕗᑦ ᒐᕙᒪᖏᑦ ᐃᓱᒻᒥᓚᐅᕐᒪᑕ, ᐊᑖᒍᑦ ᓄᓇᕗᒥ 
ᓄᓇᑖᕈᑎᑎᒍᑦ, ᐆᒪᔪᐃᑦ ᐊᓐᖑᑕᐅᔪᑦ ᐃᓄᖕᓄᑦ ᓂᕿᓴᐃᑦ ᑭᒡᓕᖃᖅᑎᑕᐅᑎᓪᓗᒋᑦ 
ᐃᓚᐅᑎᑕᐅᒋᐊᓖᑦ ᑖᒃᑯᓄᖓ ᓂᕿᒃᓴᓄᑦ ᑭᒡᓕᒋᔭᐅᔪᓂᒃ ᑖᓐᓇ ᐃᓄᒃ ᐊᖑᓇᓱᐊᖅᑎᐅᑎᑕᐅᓗᓂ 
ᐃᖅᑲᓇᐃᔭᖅᑎᒋᔭᐅᓚᐅᖅᐸᑦ ᒐᕙᒪᒃᑯᑦ-ᓚᐃᓴᖃᖅᑎᑕᖏᓐᓄᑦ ᑲᒻᐸᓂᒧᑦ, ᑖᒃᑯᐊ ᓂᖀᑦ 
ᓂᐅᕐᕈᑕᐅᓚᐅᖅᑐᑦ ᓯᓚᑖᓄᑦ ᓄᓇᕗᒥ ᓇᖕᒥᓂᖅ ᓄᓇᑖᕐᕕᐅᓯᒪᔪᓂᒃ ᐊᒻᒪ “ᑕᐃᒪᓐᓇ” 
ᐊᖑᓇᓱᐊᖅᑎᑦᑎᓂᖅ ᑭᓯᐊᓂ ᓴᖅᑭᓚᐅᖅᑐᖅ 1993, ᑖᒃᑯᐊ ᓄᓇᕗᒥ ᓄᓇᑖᕈᑏᑦ ᐊᑐᓕᖅᑎᓪᓗᒋᑦ. 

ᐃᒪᐃᒻᒪᑦ, ᓄᓇᕗᑦ ᑐᓐᖓᕕᒃ ᑎᒥᖓᑦ ᐅᔾᔨᕈᓱᖕᒪᑦ ᑖᒃᑯᐊ ᓄᓇᕗᑦ ᒐᕙᒪᖏᑦᑕ ᑐᑭᑖᖅᑎᓯᒪᔭᖓᑦ 
ᑖᒃᑯᓇᓂ ᓄᓇᕗᒥ ᓄᓇᑖᕈᑎᓂ ᐊᑭᕋᖅᑐᑐᐃᓐᓇᖏᑦᑐᖅ ᒪᓕᒐᑎᒍᑦ ᐃᓱᒻᒥᕈᑕᐅᔪᓂᒃ 
ᖃᐅᔨᒋᐊᕈᑕᐅᓚᐅᖅᑐᓂᒃ, ᐱᔭᐅᔪᓂᒃ ᐊᒻᒪ ᑐᓂᐅᖅᑲᐅᑕᐅᓪᓗᑎᒃ ᑲᑎᒪᔨᓄᑦ;  ᑖᒃᑯᐊ ᓄᓇᕗᑦ 
ᒐᕙᒪᖏᑦᑕ ᑐᑭᑖᖅᑎᓯᒪᔭᖓᑦ ᖁᔭᓈᖅᓯᒪᑦᓯᐊᖅᑐᑦ ᑲᑎᒪᔩᑦ ᐃᓱᒪᒋᔭᖏᓐᓂᒃ.  (ᐱᓕᕆᐊᒥᑎᒍᑦ, 
ᓄᓇᕗᑦ ᑐᓐᖓᕕᒃᑯᑦ ᑐᓂᓯᓯᒪᔪᑦ ᐅᓂᒃᑳᖅᓯᒪᔪᓂᒃ ᒪᓕᒐᑎᒍᑦ ᕿᒥᕐᕈᔾᔪᑕᐅᔪᓂᒃ ᐅᖃᐅᓯᖃᕈᑎᒋᓪᓗᒍ 
ᑲᑎᒪᔩᑦ ᐃᖕᒥᒃᑰᖅᑐᒥᒃ ᐅᖃᐅᔾᔨᒋᐊᖅᑕᐅᓯᒪᔾᔪᑎᖏᓐᓂᒃ ᐊᒻᒪ ᒪᓕᒃᑐᒋᑦ ᐃᓱᒪᒋᔭᐅᔪᑦ).  ᑖᒃᑯᐊ 
ᓄᓇᕗᑦ ᒐᕙᒪᖏᑦ ᑐᓂᓯᓯᒪᓐᖏᒻᒪᑕ ᓈᒪᔪᓂᒃ ᒪᓕᒐᑎᒍᑦ ᕿᒥᕐᕈᒍᑕᐅᓯᒪᔪᓂᒃ ᑲᑎᒪᔨᓄᑦ 
ᐅᕝᕙᓘᓐᓃᑦ ᐊᓯᖏᓐᓄᑦ ᐃᓚᐅᔪᓄᑦ.  ᓄᓇᕗᑦ ᑐᓐᖓᕕᒃᑯᑦ ᐅᒃᐱᕈᓱᒃᑐᑦ ᑐᕌᖓᒐᔭᓐᖏᓐᓂᖏᓐᓂᒃ 
ᐊᒻᒪ ᑐᓂᖓᓇᕋᔭᓐᖏᓐᓂᖏᑦ ᐊᑐᖅᑕᐅᒃᐸᑦ ᑖᒃᑯᐊ ᑲᑎᒪᔩᑦ ᐊᖏᕈᑎᖃᓐᖏᑉᐸᑕ ᓇᖕᒥᓂᖅ 
ᑐᒃᓯᕋᖅᓯᒪᔭᒥᓂᒃ ᒪᓕᒐᑎᒍᑦ ᐅᖃᐅᔾᔭᐅᒋᐊᕈᑎᖏᑦ ᑕᐃᒪᐃᑦᑐᓂ. 

ᐅᓪᓗᐊᓂ ᒪᐃ 2, 2014 ᑭᐅᔾᔪᑎᖏᓐᓂ ᓄᓇᕗᑦ ᒐᕙᒪᖏᑦᑕ ᑐᓂᔭᖏᓐᓄᑦ, ᓄᓇᕗᑦ ᑐᓐᖓᕕᒃᑯᑦ 
ᐅᔾᔨᕈᓱᓚᐅᖅᑐᑦ ᑖᒃᑯᐊ ᑲᑎᒪᔩᑦ ᐊᖏᕈᑎᖃᕋᓗᐊᖅᐸᑕ ᓄᓇᕗᑦ ᒐᕙᒪᖏᑦᑕ ᑐᑭᑖᖅᑎᓯᒪᔭᖏᓐᓂᒃ 
ᓄᓇᕗᒥ ᓄᓇᑖᕈᑎᓂ, ᑖᒃᑯᐊ ᓄᓇᕗᑦ ᒐᕙᒪᖏᑦ ᓇᓗᓇᐃᖅᓯᓯᒪᓐᖏᒻᒪᑕ ᓴᖅᑭᓯᒪᔪᓂᒃ ᐊᒻᒪ 
ᖃᐅᔨᔾᔪᑕᐅᓯᒪᔪᓂᒃ ᐃᑲᔪᖅᓲᑎᒋᓂᐊᕐᓗᒋᑦ ᖃᐅᔨᔭᐅᔪᓄᑦ ᐊᖑᓇᓱᐊᖅᑎᑦᓯᓂᐅᓚᐅᖅᑐᓄᑦ ᓴᓪᓕᐅᑉ 
ᑐᒃᑐᖏᓐᓂᒃ ᐃᓄᖏᓐᓄᑦ ᓴᓪᓕᐅᑉ ᐃᓚᐅᓐᖏᓐᓂᖏᓐᓂᒃ ᑖᒃᑯᐊ ᓄᓇᕗᑦ ᒐᕙᒪᖏᑦᑕ 
ᐅᖃᓕᒫᖅᑕᖏᑎᒍᑦ ᐊᖏᕈᑎᓂ.  ᐱᓗᐊᖅᑐᒥᒃ, ᖃᐅᔨᔾᔪᑎᒃᓴᓂᒃ ᓴᖅᑭᑎᑦᓯᔪᖃᓐᖏᑦᑐᖅ 
ᑕᑯᒃᓴᐅᑎᑦᓯᔾᔪᑕᐅᒐᔭᖅᑐᓂᒃ ᒐᕙᒪᒃᑯᑦ-ᓚᐃᓴᖃᖅᑎᑕᖏᑦ ᑲᒻᐸᓂᐅᔪᑦ 
ᐃᖅᑲᓇᐃᔭᖅᑎᑦᓯᓚᐅᕐᓂᖏᓐᓂᒃ ᐃᓄᖕᓂᑦ ᐊᖑᓇᓱᐊᖅᑎᓂᒃ ᓴᓪᓕᕐᒥ ᑐᒃᑐᒐᓱᐊᖅᑐᓂᒃ 
ᓂᐅᕈᑕᐅᓂᐊᖅᑐᓂᒃ ᑲᖏᖅᖠᓂᐅᑉ ᓂᕿᓕᕆᕕᐊᓄᑦ ᐃᓚᖓᒍᑦ ᐊᑐᖅᑎᓪᓗᒋᑦ ᑭᒡᓕᖃᖅᑎᑕᐅᓂᖏᑦ 



ᓂᕿᒃᓴᐅᔪᑦ ᑖᓐᓇ ᓂᕿᓕᕆᕕᒃ ᓂᐅᕕᓚᐅᕐᓂᖏᑦ ᑐᒃᑐᓂᒃ (1996-2000 ᐊᒻᒪ 2007), 
ᐋᖅᑭᒃᓯᒪᔾᔪᑎᖏᓐᓂᒃ ᐃᖅᑲᓇᐃᔭᖅᑎᑦᓯᓂᐅᑉ ᐋᖅᑭᒃᓯᒪᔪᖃᓐᖏᑦᑐᖅ ᐊᒻᒪ ᑕᑯᒃᓴᐅᑎᑦᑎᔾᔪᑎᖃᕋᓂᓗ 
ᑕᒪᒃᑯᐊᓕᒫᖅ ᑐᒃᑐᐃᑦ ᓂᐅᕈᑕᐅᓚᐅᕐᓂᖏᓐᓂᒃ ᓯᓚᑖᓄᑦ ᓄᓇᕗᒥ ᓇᖕᒥᓂᖅ ᓄᓇᑖᕐᕕᐅᓯᒪᔪᓂ. 

ᓄᓇᕗᑦ ᑐᓐᖓᕕᒃᑯᑦ ᒪᐃ 2-ᒥ ᑭᐅᔾᔪᑎᖏᓐᓂ ᓇᓗᓇᐃᖅᓯᓯᒪᓚᐅᖅᑐᑦ ᓱᓕᔪᓂᒃ ᐊᒻᒪ 
ᐃᑲᔪᖅᓱᐃᔾᔪᑎᓂᒃ ᖃᐅᔨᔭᐅᔪᓄᑦ ᑖᒃᑯᐊ ᓄᓇᕗᑦ ᑐᓐᖓᕕᒃᑯᑦ ᑐᓂᓚᐅᖅᑕᖏᑦ ᑕᑯᒃᓴᐅᑎᑦᑎᔪᑦᖅ 
ᑕᒪᒃᑯᐊ ᐊᖑᓇᓱᒃᑏᑦ ᐊᐱᖅᓲᑕᐅᔪᑦ ᐃᖅᑲᓇᐃᔭᖅᑎᑕᐅᓚᐅᓐᖏᑦᑐᑦ ᑭᓇᑐᐃᓐᓇᕐᒧᑦ ᐃᖕᒥᓄᑦ 
ᑭᓯᐊᓂ. 

ᑭᐅᔾᔪᑎᖓᓐᓂ ᓄᓇᕗᑦ ᑐᓐᖓᕕᒃᑯᑦ ᑐᒃᓯᕋᖅᑕᖏᓐᓄᑦ, ᒪᐃ 8, 2014 ᑖᒃᑯᐊ ᓄᓇᕗᒥ 
ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᑐᓂᓯᖁᔨᓚᐅᕐᒪᑕ ᓄᓇᕗᑦ ᒐᕙᒪᖏᓐᓂᒃ (ᓇᐃᓪᓕᑎᖅᓯᒪᓗᒋᑦ 
ᒪᑯᓂᖓ) 

1) ᓇᓕᖅᑲᖏᓐᓂᒃ ᓚᐃᓴᓐᓯᐅᔪᑦ ᑖᒃᑯᐊ ᓄᓇᕗᑦ ᒐᕙᒪᖏᑦᑕ ᐊᐱᕆᔾᔪᑎᒋᓚᐅᖅᑕᖏᑦ 
ᑭᐅᔭᐅᖁᓪᓗᒋᑦ ᒪᑯᐊ, ᐃᓚᐅᓪᓗᑎᒃ ᓚᐃᓴᓐᓯᐅᔪᑦ ᖃᓄᐃᓕᖓᓚᐅᕐᓂᖏᓐᓂᒃ, 

2) ᐱᐅᓂᖅᐹᓂᒃ ᑎᑎᕋᖅᓯᒪᔪᓂᒃ ᖃᐅᔨᔾᔪᑎᒃᓴᓂᒃ ᐃᖅᑲᓇᔭᖅᑎᑦᓯᓂᐅᓂᕋᖅᑕᖏᓐᓂᒃ ᑖᒃᑯᐊ 
ᓄᓇᕗᑦ ᒐᕙᒪᖏᑦᑕ ᐋᖅᑭᒃᓯᒪᔭᖏᑦ, ᐃᓚᐅᓗᑎᒃ ᑎᑎᕋᖅᓯᒪᔪᑦ ᖃᐅᔨᔾᔪᑎᒃᓴᑦ 
ᖃᓄᐃᓕᖓᓚᐅᕐᓂᖏᓐᓂᒃ ᐃᖅᑲᓇᔭᖅᑎᑦᓯᓂᐅᔪᑦ ᐊᒻᒪ ᓇᓗᓇᐃᕐᓗᒋᑦ ᐃᖅᑲᓇᐃᔭᖅᑎᑦᓯᔪᑦ; 
ᐊᒻᒪ 

3) ᓴᖅᑭᓯᒪᔪᑦ ᖃᐅᔨᔾᔪᑎᒃᓴᑦ ᑖᒃᑯᐊ ᓄᓇᕗᑦ ᒐᕙᒪᖏᑦᑕ ᐸᓴᒍᓲᑎᒋᔭᖏᑦ ᑕᒪᒃᑯᐊ 
ᐊᖑᓇᓱᖕᓂᐅᓚᐅᖅᑐᑦ ᐊᐱᖅᓲᑕᐅᔪᑦ ᐃᓘᓐᓇᑎᒃ ᓯᓚᑖᓅᓚᐅᕐᓂᖏᓐᓂᒃ ᓄᓇᕗᒥ 
ᓇᖕᒥᓂᖃᕐᕕᐅᔪᓂ ᓄᓇᓂᒃ. 

ᐅᓪᓗᐊᓂ ᒪᐃ 28, ᓄᓇᕗᑦ ᒐᕙᒪᖏᑦ ᑐᒃᓯᕋᖅᑎᓪᓗᒋᑦ ᑖᒃᑯᐊ ᓄᓇᕗᒥ ᐆᒪᔪᓕᕆᔨᕐᔪᐊᒃᑯᑦ 
ᑲᑎᒪᔨᖏᑦ ᓄᖅᑲᖅᑎᑦᓯᓚᐅᖅᑐᑦ ᓈᓚᒃᑎᑦᓯᓂᕐᒥᓂᒃ ᐋᖅᑭᒃᑕᐅᓯᒪᔪᒥᒃ ᔫᓂ 3-4, 2014, ᑖᒃᑯᐊ 
ᓄᓇᕗᑦ ᒐᕙᒪᖏᑦ ᑎᑭᓪᓗᒍ ᔫᓂ 27-ᒧᑦ ᓴᖅᑭᑎᑦᓯᔪᓐᓇᖁᓪᓗᒋᑦ ᖃᐅᔨᔾᔪᑎᒃᓴᓂᒃ. 

ᓄᓇᕗᑦ ᑐᓐᖓᕕᒃ ᑎᒥᖓᑦ ᐅᑯᓂᖓ ᐅᖃᐅᓯᒃᓴᓖᑦ ᐱᓪᓗᒍ ᓄᓇᕗᑦ ᒐᕙᒪᖏᑦᑕ ᔫᓂ 27-ᒥ 
ᖃᓄᐃᓕᖓᔾᔪᑎᖏᓐᓄᑦ ᐅᓂᒃᑳᖅᓯᒪᔪᑦ ᑕᒪᒃᑯᐊ ᓱᓕᔪᑦ ᐃᓱᒪᒃᓴᖅᓯᐅᒍᑕᐅᔪᓐᓇᕐᓂᐊᕐᒪᑕ ᐅᑎᖅᐸᑦ 
ᓈᓚᒃᑎᑦᓯᓂᐅᔪᑦ ᑕᒪᒃᑯᐊ ᓇᓗᓇᐃᖅᑕᐅᓴᕋᐃᒍᓐᓇᕐᓂᐊᕐᒪᑕ ᐊᒻᒪ ᓇᓗᓇᐃᓯᒪᑦᓯᐊᕐᓗᑎᒃ 
ᐊᔪᓐᖏᓐᓂᓕᒫᖏᑎᒍᑦ.  ᓄᓇᕗᑦ ᑐᓐᖓᕕᒃ ᑎᒥᖓᑦ ᓴᓂᕐᕙᐃᕗᑦ ᐅᖃᕐᕕᒃᓴᒃᑲᓐᓂᕐᒥᓂᒃ ᑖᒃᑯᐊ 
ᓄᓇᕗᑦ ᒐᕙᒪᖏᑦᑕ ᖃᓄᐃᓕᖓᓂᖏᓐᓄᑦ ᐅᓂᒃᑳᓄᑦ ᓈᓚᒃᑎᑦᓯᓂᖃᓕᖅᐸᑕ. 

 

B. ᓄᓇᕗᑦ ᑐᓐᖓᕕᒃ ᑎᒥᖓᑦᑕ ᐅᖃᐅᓯᖏᑦ 

 

1. ᓚᐃᓴᓐᓰᑦ, ᖃᓄᐃᓕᖓᓂᖏᓪᓗ ᒪᓕᒋᐊᓖᑦ 

a) ᓚᐃᓴᓐᓯᖃᖅᑎᑦᓯᓂᖅ ᐊᑐᖅᑐᓂ ᐊᕐᕌᒍᓂ ᓴᓂᖏᓐᓂ 2007 

ᓇᓕᖅᑲᖏᑦ ᓂᐅᕈᑎᖃᕐᓂᐊᕐᓗᓂ ᐆᒪᔪᕐᓂᒃ ᓚᐃᓴᓐᓯ ᓴᖅᑭᑎᑕᐅᓚᐅᖅᑐᖅ ᐊᕐᕌᒍᒥ ᐊᑕᐅᓯᑐᐃᓐᓇᕐᒥ 
(2007) ᑖᒃᑯᐊ ᐊᕐᕌᒍᑦ ᐱᖓᓲᔪᖅᑐᑦ 6 ᐊᑐᖅᑎᓪᓗᒋᑦ ᓂᕿᒃᓴᐃᑦ ᑭᒡᓕᖃᖅᑎᑕᐅᓂᖏᑦ (1996-
2000 ᐊᒻᒪ 2007), (1996-2000 ᐊᒻᒪ 2007) ᑕᒪᓐᓇᐅᑎᓪᓗᒍ, ᒪᓕᒃᑐᒋᑦ ᓄᓇᕗᑦ ᒐᕙᒪᖏᑦᑕ 
ᒫᔾᔨ 31-ᒥ ᑐᓂᓚᐅᖅᑕᖏᑦ, ᑖᓐᓇ ᓂᕿᓕᕆᕕᒃ ᓱᓕ ᓂᐅᕕᖃᑦᑕᓚᐅᖅᑐᖅ ᑐᒃᑐᓂᒃ.  ᑕᒡᕗᖓ 
ᐊᕐᕌᒍᒧᑦ, ᐱᑕᖃᓐᖏᑦᑐᖅ ᓇᓕᖅᑳᓂᒃ ᓚᐃᓴᓐᓯᐅᑉ ᖃᓄᐃᓕᖓᓂᖏᑦ ᓴᖅᑭᑎᑦᓯᔪᖃᖅᓯᒪᓐᖏᑦᑐᖅ.  
ᓄᓇᕗᑦ ᒐᕙᒪᖏᑦ ᓇᓗᓇᐃᖅᓯᓚᐅᖅᑐᑦ ᑖᒃᑯᓄᖓ ᑲᑎᒪᔨᓄᑦ ᑕᒪᒃᑯᐊ ᒪᓕᒋᐊᓖᑦ 
ᐊᔾᔨᐸᓗᒋᓚᐅᕐᓂᖏᓐᓂᒃ ᐊᑐᖅᑕᐅᔪᑦ ᐊᕐᕌᒍᐊᓂ 2009, ᑖᑦᓱᒪ ᓇᓕᖅᑲᖏᑦ ᐱᑕᖃᖅᑎᑕᐅᔪᑦ, 
ᐊᑐᖅᑕᐅᒐᔭᓚᐅᖅᑐᑦ ᐊᕐᕌᒍᐊᓂ 2007.  

ᓇᓗᓇᐃᖅᓯᔾᔪᑎᒃᓴᓂᒃ ᓴᖅᑭᑎᑦᓯᔪᖃᓐᖏᑦᑐᖅ ᐊᒻᒪ ᓇᓗᓇᐃᖅᓯᔪᖃᕋᓂᓗ, ᑕᐃᒪᓐᓇ 
ᐊᔾᔨᐸᓗᖏᓐᓂᒃ ᓚᐃᓴᓐᓯᖃᓚᐅᕐᓂᖏᓐᓂᒃ ᑐᓂᔭᐅᔪᓂᒃ ᐊᓯᖏᓐᓄᑦ ᑕᓪᓕᒪᓄᑦ ᐊᕐᕌᒍᓄᑦ 
ᐊᐱᖅᓲᑕᐅᔪᓂ ᐅᕝᕙᓘᓐᓃᑦ ᑕᐃᒪᐃᓚᐅᖅᐸᑕ ᒪᓕᒋᐊᓖᑦ ᐊᔾᔨᐸᓗᒋᓚᐅᕐᒪᖔᒋᑦ. 

ᐃᓱᒪᒋᓪᓗᒋᑦ ᖃᐅᔨᔾᔪᑎᒃᓴᖃᓐᖏᓗᐊᕐᓂᖓ ᐃᑲᔪᖅᓱᐃᔪᓂᒃ ᑎᑎᕋᖅᓯᒪᔪᓂᒃ, ᓄᓇᕗᑦ ᑐᓐᖓᕕᒃᑯᑦ 
ᑐᓂᓯᕗᑦ ᑖᒃᑯᐊ ᓄᓇᕗᒥ ᐆᒪᔪᓕᕆᔨᕐᔪᐊᒃᑯᑦ ᐊᖏᕈᑎᖃᖅᑐᒃᓴᐅᓐᖏᓚᑦ ᑖᓐᓇ ᑲᒻᐸᓂᐅᔪᖅ 
ᐊᑭᓕᖅᑐᐃᓚᐅᕐᓂᖏᓐᓂᒃ ᓴᓪᓕᐅᑉ ᐊᖑᓇᓱᒃᑎᖏᓐᓂᒃ ᑐᒃᑐᖏᓐᓄᑦ ᐊᐅᓚᑕᐅᑎᓪᓗᒋᑦ ᒐᕙᒪᒃᑯᑦ 
ᓚᐃᓴᓐᓯᖃᖅᑎᑦᑎᓂᖏᑎᒍᑦ ᐊᕐᕌᒍᖏᓐᓂ 1996-2000.  ᑖᒃᑯᐊ ᓄᓇᕗ ᒐᕙᒪᖏᑦᑕ 
ᖃᓄᐃᓕᖓᔾᔪᑎᖏᑦ ᒪᓕᓚᐅᕐᒪᑕ ᑲᒻᐸᓂᒥᒃ ᐊᐱᖅᓲᑕᐅᔪᒥᒃ ᐊᐅᓚᓪᓗᓂ ᐊᑖᒍᑦ ᒐᕙᒪᒃᑯᑦ-
ᓚᐃᓴᓐᓯᖃᖅᑎᑦᓯᓂᖏᑎᒍᑦ, ᖃᐅᔨᔾᔪᑎᒃᓴᖃᓐᖏᑦᑐᖅ ᐃᓚᐅᑎᑕᐅᓐᖏᓐᓂᖏᑦ ᓇᓪᓕᐊᑐᐃᓐᓇᖅ 
ᑐᒃᑐᐃᑦ ᐊᓐᖑᑕᐅᔪᑦ ᐊᑐᖅᑎᓪᓗᒋᑦ ᓂᕿᒃᓴᓄᑦ ᑭᒡᓕᖃᖅᑎᑦᓯᓂᖅ ᐃᓚᐅᓐᖏᑦᑐᑑᓗᓂ ᐊᕐᕌᒍᐊ 
2007. 

b) ᐊᑐᖅᑕᐅᒋᐊᖃᕐᒪᖔᑕ ᓚᐃᓴᓐᓯᖃᖅᑎᑦᓯᓂᕐᒧᑦ ᑐᑭᓯᒋᐊᕈᑎᒃᓴᑦ 
ᓇᓗᓇᐃᔭᐅᑕᐅᓪᓗᑎᒃ ᐊᖑᓇᓱᐊᕐᓂᐅᓚᐅᖅᑐᓂᒃ 

ᑖᒃᑯᐊ ᓄᓇᕗᑦ ᒐᕙᒪᖏᑦ ᒫᔾᔨ 31, ᑐᓂᔭᖏᓐᓂ ᖃᓄᐃᓕᖓᓂᖏᑦᑕ ᐅᓂᒃᑳᖏᓐᓂ 
ᐊᔾᔨᒌᓐᖏᑦᑑᑎᐅᖕᒪᑕ ᑖᓐᓇ ᓂᕿᓕᕆᕕᒃ ᐊᐱᖅᓲᑕᐅᔪᖅ ᐊᐅᓚᔪᓐᓃᓚᐅᕐᓂᖓᓄᑦ.  ᒫᔾᔨ 31-ᒥ, 
ᑐᓂᔭᐅᔪᑦ ᐅᖃᖅᓯᒪᖕᒪᑕ ᑕᒪᓐᓇ “ᐱᓕᕆᐊᖑᔪᖅ ᐃᓱᓕᓚᐅᕐᓂᖓᓂ ᐊᕐᕌᒍᐊᓂ 2007” (ᒪᒃᐱᒐᖅ 9) 
ᐊᒻᒪ ᑖᒃᑯᐊ ᐱᓗᐊᖅᑐᒥᒃ ᑮᓇᐅᔭᓕᐅᕈᑎᒃᓴᐅᓪᓗᑎᒃ ᐊᓐᖑᑕᐅᔪᑦ ᐊᕐᕌᒍᐊᓂ 2009 ᓄᓇᓖᑦ 
ᐊᖑᓇᓱᒃᑎᖏᓐᓄᑦ ᓂᐅᕈᑎᖃᓚᐅᕐᓂᖏᑦ ᓄᓇᕗᒥ, ᑖᒃᑯᐊᖑᓐᖏᑦᑐᑦ ᓂᕿᓕᕆᕖᑦ, 
ᑮᓇᐅᔭᓕᐅᕈᑎᒋᓪᓗᒋᑦ ᓯᓚᑖᓄᑦ ᓄᓇᕗᑦ ᐊᕐᕌᒍᐊᓂ 2007”.  ᐊᑕᒪᒥᖓ ᐊᑭᕋᖅᑐᖅᑐᑦ, ᓇᓕᖅᑲᖓ 
ᕕᕝᕗᐊᕆ 20, 2009 ᓚᐃᓴᓐᓯ ᑐᓂᔭᐅᔪᖅ ᓱᑦᓕᖅ ᐱᕙᓪᓕᐊᑎᑦᓯᓂᕐᒧᑦ ᓕᒥᑎᑦ ᐃᓚᐅᑎᑕᐅᔪᑦ 
ᖃᓄᐃᓕᖓᔾᔪᑏᑦ ᐅᓂᒃᑳᖏᓐᓂ ᐱᔪᓐᓇᖅᑎᑦᓯᔪᑦ ᑎᒍᒥᐊᖅᑎᐅᔪᒥᒃ “ᐊᖑᓇᓱᐊᕈᓐᓇᕐᓂᖅ ᐊᒻᒪ 
ᐱᓕᒪᒃᓴᖅᑕᐅᓂᖏᑦ ᒪᓕᒃᑐᒍ ᐊᑕᔪᒧᑦ ᓚᐃᓴᖃᖅᑎᑦᑎᓂᕐᒧᑦ ᒪᓕᒋᐊᓕᖕᓂ”, ᐊᒻᒪ ᐊᑕᔪᑦ ᒪᓕᒋᐊᓖᑦ 
ᓇᓗᓇᐃᖅᓯᓯᒪᔪᑦ ᑎᒃᑯᐊᖅᑕᐅᔪᑦ ᓂᕕᑲᑖᑦ “ᐅᕗᖓ ... ᑐᒃᑐᓕᕆᕕᐅᔪᒧᑦ ᑲᒻᐸᓂᕋᓛᕆᔭᐅᔪᒧᑦ 
ᑭᕙᓪᓕᕐᒥ ᓂᕿᓕᕆᔩᑦ (Kivalliq Arctic Foods LTD (KAF) ᑐᒃᑐᒐᓱᐊᖁᓪᓗᒋᑦ … ᒪᓕᒡᓗᑎᒃ 
ᐋᖅᑭᒃᑕᐅᔪᓂᒃ ᑲᓇᑕᒥ ᓂᕿᓕᕆᓂᕐᒧᑦ ᖃᐅᔨᓴᖅᑎᓄᑦ ᑎᒥᐅᔪᓄᑦ”.  ᒪᓕᒐᒃᓴᒃᑲᓐᓃᑦ 
ᓇᓗᓇᐃᖅᓯᓯᒪᑦᓯᐊᖅᑐᑦ ᑕᒪᓐᓇ ᐱᓇᓱᐊᕈᓯᕐᓄᑦ ᐱᖓᓱᓅᖓᔪᖅ 3 ᐊᖑᓇᓱᐊᖅᑎᑦᓯᓂᖅ ᐱᒋᐊᕐᓗᒍ 
ᕕᕝᕗᐊᕆ 23, 2009 ᑕᐅᑐᒃᑕᐅᔪᓐᓇᖅᑐᖅ ᓂᕿᓕᕆᔭᐅᓂᐊᕐᓗᑎᒃ ᐊᒻᒪ ᐴᖅᑲᖅᑕᐅᓗᑎᒃ ᐊᒻᒪ 
ᓄᒃᑎᖅᑕᐅᔪᒃᓴᐅᓗᑎᒃ ᓂᕿᓕᕆᕕᖕᒧᑦ. 

ᓄᓇᕗᑦ ᑐᓐᖓᕕᒃᑯᑦ ᑎᒥᖓᑦ ᑐᒃᓯᕋᖅᓯᒪᔪᖅ ᑖᒃᑯᐊ ᑲᑎᒪᔩᑦ ᑎᓕᐅᕆᓗᑎᒃ ᓄᓇᕗᑦ ᒐᕙᒪᖏᓐᓂᒃ 
ᓇᓗᓇᐃᖅᓯᖁᓗᒋᑦ, ᒪᓕᒃᑐᒋᑦ ᓄᓇᕗᑦ ᒐᕙᒪᖏᑦᑕ ᑎᑎᕋᖅᓯᒪᔪᖁᑎᖏᑦ, ᑖᓐᓇ ᓂᕿᓕᕆᕕᒃ 
ᒪᑐᔭᐅᓚᐅᕐᓂᖓ, ᐅᓪᓗᐃᑦ 30 ᒪᑐᐃᖅᑕᐅᒃᑲᓐᓂᕐᓂᐊᖅᑎᓪᓗᒍ ᓈᓚᒃᑎᑦᑎᓂᖅ. 

ᑖᒃᑯᐊ ᑎᑎᕋᖅᓯᒪᔪᑦ ᓇᓗᓇᐃᖅᓯᒃᐸᑕ ᑖᓐᓇ ᓂᕿᓕᕆᕕᒃ ᒪᑐᓚᐅᕐᓂᖓᓂᒃ 2007-ᒥ, ᑖᒃᑯᐊ 
ᓇᓕᖅᑲᖏᑦ 2009-ᒥ ᓚᐃᓴᓐᓰᑦ ᖃᓄᐃᓕᖓᓂᖏᑦ ᐃᓚᐅᑎᑕᐅᔪᑦ ᓄᓇᕗᑦ ᒐᕙᒪᖏᑦᑕ 
ᖃᓄᐃᓕᖓᔾᔪᑎᖏᓐᓄᑦ ᐅᓂᒃᑳᓂ ᐅᒃᐱᕐᓇᓗᐊᕋᔭᓐᖏᑦᑐᖅ ᒪᓕᒃᑕᐅᔪᒃᓴᐅᓂᖏᓐᓂᒃ 
ᓇᓪᓕᐊᓐᓄᑐᐃᓐᓇᖅ ᓂᕿᒃᓴᓄᑦ ᑭᒡᓕᒋᑎᑕᐅᔪᓄᑦ, ᑕᒪᓐᓇ ᐊᑕᓂᖃᓗᐊᕋᔭᓐᖏᓐᓂᖓᓄᑦ 
ᐊᖑᓇᓱᐊᕐᓂᐅᓚᐅᖅᑐᒧᑦ ᐅᕝᕙᓘᓐᓃᑦ  ᓴᖅᑭᒐᔭᓚᐅᕐᓂᖓᓄᑦ ᒪᓕᒐᒃᓴᐃᑦ ᐋᖅᑭᒃᑕᐅᑎᓪᓗᒋᑦ.  
ᓇᓪᓕᐊᓐᓂᑐᐃᓐᓇᖅ ᑐᑭᑖᖅᑎᑦᓯᔾᔪᑕᐅᔪᓂ ᓄᓇᕗᒥ ᓄᓇᑖᕐᓂᕐᒧᑦ ᒪᓕᒋᐊᓖᑦ ᓂᕿᒃᓴᓂᒃ 
ᑭᒡᓕᓕᐅᕈᑎᖃᕐᓂᐊᓗᓂ, ᑕᒪᓐᓇ ᐊᖑᓇᓱᐊᕐᓂᐅᓚᐅᖅᑐᖅ ᐊᑐᖅᑐᖅ ᐊᖑᓇᓱᐊᕐᓂᒻᒪᕆᐅᓚᐅᖅᑐᓄᑦ.  

 

2. ᑎᑎᕋᖅᓯᒪᔪᑦ ᖃᐅᔨᔾᔪᑎᒃᓴᑦ ᐃᖅᑲᓇᐃᔭᕐᓂᕐᒧᑦ, ᐃᓚᐅᓗᑎᒃ ᒪᓕᒋᐊᓖᑦ 
ᐃᖅᑲᓇᐃᔭᖅᑎᑕᐅᓂᕐᒧᑦ ᐊᒻᒪ ᓇᓗᓇᐃᖅᓯᒪᓗᒋᑦ ᐃᖅᑲᓇᐃᔭᖅᑎᑦᓯᔪᑦ 

ᑎᑎᕋᖅᓯᒪᔪᖃᓐᖏᑦᑐᖅ ᑳᓐᑐᕌᒃᑎᑕᐅᓂᖏᓐᓂᒃ ᐃᖅᑲᓇᐃᔭᖅᑏᑦ, ᑎᑎᕋᖅᓯᒪᔪᓂ ᐃᖅᑲᓇᐃᔭᖁᔨᔪᓂᒃ 
ᐅᕝᕙᓘᓐᓃᑦ ᐊᓯᖏᑦ ᑎᑎᕋᖅᓯᒪᔪᑦ ᖃᐅᔨᔾᔪᑕᐅᒐᔭᖅᑐᑦ ᑕᒪᒃᑯᐊ ᐃᓄᐃᑦ ᐊᖑᓇᓱᒃᑏᑦ 
ᐃᖅᑲᓇᐃᔭᖅᑎᑕᐅᓚᐅᕐᓂᖏᓐᓄᑦ, ᐊᓯᒥᓄᑦ.  ᐅᕝᕙᓘᓐᓃᑦ ᓇᓪᓕᐊᑐᐃᓐᓇᐃᑦ ᑎᑎᕋᖅᓯᒪᔪᑦ 
ᖃᐅᔨᔾᔪᑎᒃᓴᑦ ᖃᓄᐃᓕᖓᓂᒃᓴᖏᓐᓂᒃ ᓇᓪᓕᐊᑐᐃᓐᓇᖅ ᐃᖅᑲᓇᐃᔭᖅᑎᑦᓯᓃᑦ ᐅᕝᕙᓘᓐᓃᑦ 
ᑭᓇᐅᓂᖏᑦ ᓇᓪᓕᐊᑐᐃᓐᓇᖅ ᐃᖅᑲᓇᐃᔭᖅᑎᑦᓯᔪᑦ ᓴᖅᑭᑎᑕᐅᓗᑎᒃ. 

ᐱᓗᐊᖅᑐᒥᒃ, ᐊᖑᓇᓱᐊᕐᓂᐊᕐᓂᕐᒧᑦ ᐸᕐᓇᐅᑏᑦ ᐊᑕᑎᑕᐅᔪᑦ 2009-ᒥ ᓚᐃᓴᓐᓯᒧᑦ, ᑖᒃᑯᐊ ᓄᓇᕗᑦ 
ᒐᕙᒪᖏᑦ ᓇᓗᓇᐃᕐᕕᖃᓚᐅᖅᑐᑦ ᑲᑎᒪᔨᓂᒃ ᐊᔾᔨᐸᓗᒋᓚᐅᕐᓂᖓᓂ ᐸᕐᓇᐅᑏᑦ ᐊᑐᖅᑕᐅᔪᑦ 
ᐊᕐᕌᒍᐊᓂ 2007, ᐊᔾᔨᒌᓐᖏᑎᑦᑏᓐᓇᖅᑐᑦ ᐃᓄᖕᓂᑦ “ᐊᖑᓇᓱᐊᖅᑎᓂᒃ”, ᓲᕐᓗ ᐊᒻᒪ 
“ᐃᖅᑲᓇᐃᔭᖅᑏᑦ”, “ᓂᕿᓕᕆᔩᑦ ᐃᖅᑲᓇᐅᔭᖅᑏᑦ” ᐅᕝᕙᓖᓘᓐᓃᑦ “ᐊᐅᓪᓛᖅᓯᒪᕕᐅᔪᒥ 
ᐃᖅᑲᓇᐃᔭᖅᑏᑦ” ᑲᒻᐸᓂᒧᑦ ᓚᐃᓴᓐᓯᑖᖅᑎᑕᐅᓂᐊᖅᑐᓄᑦ, ᑕᐃᒪᓐᓇ.  ᑕᒪᓐᓇ ᐸᕐᓇᐅᑏᑦ 
ᐅᖃᖅᓯᒪᔪᑦ ᐊᖑᓇᓱᐊᖅᑏᑦ “ᐱᖅᑯᓯᑐᖃᕐᒥᒍᑦ ᐊᖑᓚᓱᐊᕋᔭᕐᓂᖏᓐᓂᒃ”, ᒪᓕᒡᓗᑎᒃ ᖃᐅᔨᒪᓂᕐᒥᓂᒃ 
ᐊᒻᒪ ᐊᔪᓐᖏᓐᓂᕐᒥᓂᒃ”, ᐊᒻᒪ, ᐱᑕᖃᖅᑎᑦᓯᓗᑎᒃ ᓇᖕᒥᓂᖅ “ᐊᖑᓇᓲᑎᒥᓂᒃ ᓱᓇᒃᑯᑖᓂᒃ” ᐊᒻᒪ 
“ᐱᖁᑎᒥᓂᒃ” (ᐃᓚᐅᓗᑎᒃ “ᓂᖀᑦ).  ᑕᒪᑐᒪ ᑎᑎᕋᖅᓯᒪᓂᖓ ᑕᑯᒃᓴᐅᑎᑦᑎᔪᖅ ᑖᒃᑯᐊ ᐊᖓᓇᓱᒃᑏᑦ 
ᐃᖅᑲᓇᐃᔭᖅᑎᑕᐅᓚᐅᓐᖏᓐᓂᖏᓐᓂᒃ ᑲᒻᐸᓂᓄᑦ. 

ᓱᓕ, ᓱᓕᔪᓂᒃ ᐅᕝᕙᓘᓐᓃᑦ ᖃᐅᔨᔾᔪᑎᖃᓐᖏᑦᑐᖅ ᓇᓗᓇᐃᖅᑕᐅᔪᓂᒃ ᓄᓇᕗᑦ ᒐᕙᒪᖏᑦᑕ 
ᖃᐃᓕᖓᔾᔪᑎᖏᓐᓂᒃ ᐅᓂᒃᑳᓂ ᓇᓪᓕᐊᓐᓂᑐᐃᓐᓇᖅ ᐱᔾᔪᑕᐅᔪᓂᒃ ᐅᒃᐱᕈᓱᓐᖏᔾᔪᑕᐅᒐᔭᖅᑐᓂᒃ 
ᓴᖅᑭᑎᑕᐅᒃᑲᓐᓂᖅᑐᓄᑦ ᐊᒻᒪ ᖃᐅᔨᔾᔪᑎᓄᑦ ᐅᖃᐅᓯᕆᔭᖏᓐᓂᒃ ᓄᓇᕗᑦ ᑐᓐᖓᕕᒃᑯᑦ ᒪᐃ 2-ᒥ 
ᑭᐅᔾᔪᑎᒋᓪᓗᒋᑦ ᑕᑯᑎᑦᓯᒐᓱᐊᖅᑐᑦ ᐃᓄᐃᑦ ᐊᖑᓱᒃᑏᑦ ᐃᓚᐅᓚᐅᕐᓂᖏᓐᓂᒃ ᑕᒪᑐᒧᖓ ᐊᐅᓚᑕᐅᔪᒧᑦ 
ᐃᖅᑲᓇᐃᔭᖅᑎᑕᐅᓚᐅᕐᓂᖏᑦ ᑲᒻᐸᓂᒃᑯᓐᓄᑦ. 

ᑕᐃᒪᐃᒻᒪᑦ, ᐅᒃᐱᕆᔭᐅᔪᓐᓇᖅᑐᓂᒃ ᐱᑕᖃᓐᖏᑦᑐᖅ ᑖᒃᑯᐊ ᓄᓇᕗᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦᑕ 
ᐊᖏᕈᑎᒋᔪᓐᓇᖅᑕᖏᓐᓂᒃ ᐃᓕᔭᐅᔪᓂᒃ ᓄᓇᕗᑦ ᒐᕙᒪᖏᑦᑕ ᑐᓂᔭᖏᓐᓄᑦ (ᒪᒃᐱᒐᖅ 8) ᑕᒪᒃᑯᐊ 
ᐃᓄᐃᑦ ᐃᓚᐅᓚᐅᕐᓂᖏᑦ ᐊᐅᓚᑕᐅᔪᓄᑦ ᐃᖅᑲᓇᐃᔭᖅᑎᑕᐅᓚᐅᕐᓂᖏᑦ ᐊᖑᓇᓱᒃᑎᐅᓂᕐᒧᑦ” 

ᑖᒃᑯᓄᖓ ᑲᒻᐸᓂᐅᔪᓄᑦ ᐊᐱᖅᓲᑕᐅᔪᓄᑦ.  ᑕᐃᒪᐃᒻᒪᑦ, ᑖᒃᑯᐊ ᓄᓇᕗᑦ ᒐᕙᒪᖏᑦᑕ 
ᖃᓄᐃᓕᖓᔾᔪᑎᖏᑦ ᒪᓕᖕᒪᑕ ᑕᒪᒃᑯᐊ ᑲᒻᐸᓂᐅᔪᑦ ᐃᖅᑲᓇᐃᔭᖅᑎᑦᓯᓚᐅᕐᒪᖔᑕ ᐊᖑᓇᓱᐊᖅᑎᓂᒃ, 
ᖃᐅᔨᔾᔪᑎᖃᓐᖏᑦᑐᖅ ᐃᓚᐅᑎᑕᐅᓚᐅᓐᖏᓐᓂᖏᓐᓂᒃ ᑕᒪᒃᑯᐊ ᓇᓪᓕᐊᑐᐃᓐᓇᖅ ᑐᒃᑐᐃᑦ 
ᐊᓐᖑᑕᐅᔪᑦ ᓂᕿᒃᓴᓄᑦ ᑭᒡᓕᐅᔪᑦ ᓈᓴᖅᑕᐅᓂᖏᓐᓄᑦ. 

ᐱᑕᖃᓐᖏᓗᐊᕐᓂᖓ ᑕᑯᒃᓴᐅᑎᑦᑎᔾᔪᑎᒃᓴᓂᒃ ᐃᖅᑲᓇᐃᔭᖃᑎᒌᓚᐅᕐᓂᖏᓐᓄᑦ ᐃᓄᐃᑦ ᐊᖑᓇᓱᒃᑏᑦ 
ᐊᒻᒪ ᓂᕿᓕᕆᓂᕐᒧᑦ ᑲᒻᐸᓂᐅᔪᑦ ᐃᓱᒻᒥᕈᑕᐅᔪᒃᓴᐅᖏᓚᑦ ᑳᓐᑐᕌᖃᑎᒌᓚᐅᓐᖏᓐᓂᖏᓐᓄᑦ.  
ᐱᐅᒐᔭᕋᓗᐊᖅᑎᓪᓗᒍ ᒐᕙᒪᒃᑯᑦ ᐃᓱᒪᒋᔭᖓᓐᓄᑦ, ᑭᓯᐊᓂ ᓲᕐᓗ ᑕᐃᒪᓐᓇ ᐱᓕᕆᖃᑎᒌᖕᓂᖅ 
ᐅᖓᑖᓅᕋᔭᓐᖏᑦᑐᖅ ᓂᕿᖃᖅᑎᑦᓯᓂᐅᑉ ᓴᓂᐊᒍᑦ.  

 

3. ᓂᐅᕐᕈᑕᐅᓂᖏᑦ ᐊᒻᒪ ᐊᓯᖏᓐᓄᑦ ᐊᑑᑎᖃᖅᑎᑕᐅᓂᖏᑦ ᑐᒃᑐᑕᐅᔪᑦ 

ᐃ) 2007 ᓂᖀᑦ ᓂᐅᕐᕈᑕᐅᔪᑦ 

ᐊᑭᕋᖅᑐᖅᑐᓂ ᐃᓕᔭᖏᓐᓂᒃ ᓄᓇᕗᑦ ᒐᕙᒪᖏᑦᑕ ᒫᔾᔨ 31 ᑐᓂᔭᖏᓐᓂ ᑖᒃᑯᐊ 2007-ᒥ 
ᑮᓇᐅᔭᓕᐅᕈᑎᖃᖅᑐᓂ ᓂᐅᕈᑕᐅᔪᑦ ᑎᑎᖅᓯᒪᔪᑦ ᓂᐅᕈᑕᐅᓚᐅᕐᓂᖏᓐᓂ ᓄᓇᕗᒥ ᓇᖕᒥᓂᖅ 
ᓄᓇᖃᕐᕕᐅᔪᓂᒃ (ᒪᒃᐱᒐᖅ 12), ᓇᓕᖅᑲᖏᑦ ᓂᐅᕈᑎᖃᕈᑎᕕᓃᑦ ᐱᑕᖃᖅᑎᑕᐅᔪᑦ ᐅᐃᒍᐊ G 
ᑕᑯᒃᓴᐅᑎᑦᑎᔪᑦ ᐊᒥᓱᑲᓪᓚᖕᓂᑦ ᓂᕿᓂᒃ ᓂᐅᕈᑎᖃᓚᐅᖅᑐᑦ ᐃᓗᐊᓂ ᓄᓇᕗᒥ ᓇᖕᒥᓂᖅ 
ᓄᓇᖁᑎᒋᔭᐅᔪᓂ.  ᐆᒃᑑᑎᒋᓗᒍ ᐊᒥᓱᑲᓪᓚᐃᑦ ᓂᖀᑦ ᐅᖃᐅᓯᐅᓯᒪᔪᑦ ᓂᐅᕈᑎᕕᓃᑦ ᐋᑎᒃ 
ᕙᓐᓱᔅᓄᑦ, ᓯᓂᒃᑕᕐᕕᐊᓄᑦ ᐳᓘᕕᓴ ᐃᐊᓐ ᐊᒻᒪ ᓂᐅᕕᕐᕕᕋᓛᑦ D J Specialties. 

ᐅ) 1996-2000 ᓂᖀᑦ ᓂᐅᕐᕈᑕᐅᔪᑦ 

ᐊᑭᕋᖅᑐᖅᑐᓂ ᐸᓴᒍᓱᒍᑎᒋᔭᖏᓐᓄᑦ ᓄᓇᕗᑦ ᒐᕙᒪᖏᑦᑕ ᒫᔾᔨ 31 ᑐᓂᔭᖏᓐᓂ ᐃᓘᓐᓇᑎᒃ ᑐᒃᑐᐃᑦ 
ᐊᓐᖑᑕᐅᔪᑦ ᓂᐅᕈᑎᒃᓴᐅᓚᐅᕐᓂᖏᓐᓂᒃ ᓂᕿᓕᕆᕕᖕᓄᑦ ᐊᑯᓐᖓᓐᓂ 1996 ᐊᒻᒪ 2000 
ᓂᐅᕐᕈᑕᐅᓚᐅᖅᑐᑦ ᓯᓚᑖᓄᑦ ᓄᓇᕗᒥ ᓇᖕᒥᓂᕆᔭᐅᔪᓄᑦ ᓄᓇᓂ.  ᐆᒃᑑᑎᒋᓗᒍ, ᐊᖏᔪᑲᓪᓚᐃᑦ 
ᓂᖀᑦ ᓂᐅᕐᕈᑕᐅᓚᐅᖅᑐᑦ ᐋᒃᑎᒃ ᕙᓐᓱᔅ ᓂᐅᕕᕐᕕᐊᓄᑦ, Northern Fancy Meats ᐊᒻᒪ 
ᖃᒪᓂᑦᑐᐊᒥ ᓂᐅᕕᕐᕕᐊᓄᑦ Northern Store. 

ᐊ) ᑐᖔᒍᑦ-ᓂᕿᒃᓴᐃᑦ ᑭᒡᓕᖃᖅᑎᑕᐅᓚᐅᓐᖏᓐᓂᖏᓐᓂ ᓂᖀᑦ ᓂᐅᕐᕈᑕᐅᔪᑦ 

ᐊᑭᕋᖅᑐᖅᑐᑎᒃ ᐃᓱᒪᒋᔭᖏᓐᓂᒃ ᓄᓇᕗᑦ ᒐᕙᒪᖏᑦᑕ ᒫᔾᔨ 31-ᒥ ᑐᓂᔭᖏᓐᓂᒃ ᑕᒪᓐᓇ 
ᐊᐅᓚᓂᐅᔪᖅ ᐱᔨᑦᓯᕈᑕᐅᓚᐅᖅᑐᖅ ᐊᐅᓪᓚᖅᑎᑦᓯᔾᔪᑕᐅᕙᒃᑐᑎᒃ ᓯᓚᑖᓄᑦ ᓄᓇᕗᑦ (ᑕᑯᓂᐊᕈᒃ 
ᒪᒃᐱᒐᖅ 7 ᐊᒻᒪ 8), ᑖᒃᑯᐊ ᓄᓇᕗᑦ ᒐᕙᒪᖏᑦᑕ ᖃᓄᐃᓕᖓᔾᔪᑎᖏᓐᓄᑦ ᐅᓂᒃᑳᓂ ᐅᖃᖅᓯᒪᔪᖅ 
ᑖᒃᑯᐊ “ᑐᑭᓯᒋᐊᕈᑎᒃᓴᖃᓐᖏᓗᐊᕋᑦᑕ ᐱᔾᔪᑎᒋᓪᓗᒋᑦ ᓂᖀᑦ ᓂᐅᕐᕈᑕᐅᓚᐅᖅᑐᑦ ᑎᑭᑦᑐᒍ 1995 
ᐃᓱᒻᒥᕈᑎᒋᑦᓯᐊᕐᓂᐊᕐᓗᒍ”  (ᓄᓇᕗᑦ ᒐᕙᒪᖏᑦᑕ ᖃᓄᐃᓕᖓᔾᔪᑎᖏᓐᓄᑦ ᐅᓂᒃᑳᑦ, ᒪᒃᐱᒐᖅ 3 
(ᑕᒪᓐᓇ ᐃᓚᓕᐅᑎᔭᐅᓯᒪᔪᖅ ᓄᓇᕗᑦ ᑐᓐᖓᕕᒃᑯᓐᓄᑦ);  ᒪᐃ 21-ᒥ ᑎᑎᑲᐃᑦ ᑐᕌᖅᑐᑦ ᓄᓇᕗᒥ 
ᐆᒪᔪᓕᕆᔨᕐᔪᐊᒃᑯᓐᓄᑦ ᑖᒃᑯᓇᓐᖓᑦ ᓄᓇᕗᑦ ᒐᕙᒪᖏᓐᓂᒃ).  ᓄᓇᕗᑦ ᑐᓐᖓᕕᒃᑯᑦ 
ᓴᖅᑭᑎᑦᓯᓚᐅᖅᑐᑦ ᑎᑎᕋᖅᓯᒪᔪᓂᒃ  ᓇᑭᓐᖔᖅᑐᕕᓂᐅᓂᖏᓐᓂᒃ ᐅᓂᒃᑳᑦ ᓂᐅᕈᑕᐅᓚᐅᕐᓂᖏᓐᓂᒃ 
ᑭᓯᐊᓂ ᓄᓇᑦᓯᐊᕐᒥ, ᐱᔾᔪᑎᒋᓪᓗᒍ ᓂᕿᓕᕆᕕᒃ ᒐᕙᒪᑐᖃᒃᑯᓐᓄᑦ ᐊᖏᖅᑕᐅᓯᒪᓐᖏᓐᓂᖓ 
ᓄᒃᑎᕆᔪᓐᓇᕐᓂᕐᒧᑦ ᓂᕿᓂᒃ ᐊᕕᒃᑐᖅᓯᒪᓂᑦᑎᓐᓂᒃ ᑐᖔᒍᑦ 1995 ( ᓄᓇᕗᑦ ᑐᓐᖓᕕᒃ ᒪᐃ 2-ᒥ 

ᑭᐅᔾᔪᑎᖓᑦ, ᒪᒃᐱᒐᖅ 21 ᐊᒻᒪ ᐅᖃᐅᓯᐅᔪᑦ ᖃᐅᔨᓴᕈᑎᖏᓐᓂ ᒦᓴᓐ, ᑏᓇ ᐊᒻᒪ ᐋᓐᑐᓴᓐ Mason, 
Dana, and Anderson).   

 ᐱ)  ᐃᓗᐃᐊᓂ-ᓄᓇᕗᒥ ᓇᖕᒥᓂᖅ ᓄᓇᑖᕐᕕᐅᓯᒪᔪᓂ ᓂᕿᓂᒃ ᓂᐅᕐᕈᑎᖃᕐᓂᖅ 

ᐊᑭᕋᖅᑐᖅᑐᓂ ᐃᓱᒪᒋᔭᖏᓐᓂᒃ ᓄᓇᕗᑦ ᒐᕙᒪᖏᑦᑕ ᒫᔾᔨ 31 ᑐᓂᔭᖏᓐᓂ ᑕᒪᒃᑯᐊ ᐃᓘᓐᓇᑎᒃ 
ᑐᒃᑐᑕᐅᔪᑦ ᓂᐅᕈᑎᒃᓴᐅᓪᓗᑎᒃ ᓂᕿᓕᕆᕕᖕᓄᑦ ᐊᑯᓐᖓᓐᓂ 1999 ᐊᒻᒪ 2000 ᓂᐅᕈᑕᐅᓚᐅᖅᑐᑦ 
ᓄᓇᕗᒥ ᓄᓇᑖᕐᕕᐅᓯᒪᔪᓂ, ᑖᒃᑯᐊ ᓄᓇᕗᑦ ᒐᕙᒪᖏᑦᑕ ᖃᓄᐃᓕᖓᔾᔪᑎᖏᓐᓄᑦ ᐅᓂᒃᑳᑦ 
ᑕᑯᑎᑦᓯᒃᑲᓐᓂᖏᑦᑐᑦ ᖃᐅᔨᔾᔪᑎᒃᓴᓂᒃ ᒐᕙᒪᒃᑯᑦ ᐱᔪᓐᓇᖅᑎᑦᓯᓂᖏᓐᓂᒃ ᒪᐃ 21, 2014-ᒥ 
ᑎᑎᖅᑲᒥᑎᒍᑦ ᑲᑎᒪᔨᓄᑦ ᑕᒪᒃᑯᐊ ᐳᔪᕐᒧᑦ ᑐᓕᒫᓕᐊᕆᔭᖏᑦ, ᓯᖏᕐᓃᑦ ᐊᒻᒪ ᓂᒃᑯᐃᑦ ᓴᖅᑭᑎᑕᐅᔪᑦ 
ᓂᕿᓕᕆᕕᖕᓄᑦ ᓂᐅᕈᑎᒃᓴᐅᓂᖏᓐᓄᑦ ᐃᓗᐊᓂ ᓄᓇᕗᒥ ᓄᓇᑖᕐᕕᐅᓯᒪᔪᓄᑦ ᐊᒻᒪ ᑕᒪᒃᑯᐊ 
ᓂᕿᓕᐊᕆᓯᒪᔪᑦ “ᓂᐅᕈᑎᕕᓂᐅᓂᖏᓐᓂᒃ ᐃᓗᐊᓂ ᓄᓇᕗᒥ ᓄᓇᑖᕐᕕᐅᓯᒪᔪᓂ (ᓄᓇᕗᑦ 
ᒐᕙᒪᖏᑦᑕ ᖃᓄᐃᓕᖓᔾᔪᑎᖏᓐᓄᑦ ᐅᓂᒃᑳᓂ ᒪᒃᐱᒐᖅ 4).  

ᐊᔾᔨᐸᓗᐊ, ᑖᒃᑯᐊ ᓄᓇᕗᑦ ᒐᕙᒪᖏᑦᑕ ᖃᓄᐃᓕᖓᔾᔪᑎᖏᓐᓄᑦ ᐅᓂᒃᑳᑦ ᐅᖃᖅᓯᒪᔪᑦ ᑕᒪᒃᑯᐊ 
ᓂᕿᓕᐊᕆᓯᒪᔪᑦ ᐴᖅᑐᖅᓯᒪᔪᑦ ᐊᐅᓪᓚᖅᑎᑕᐅᔪᒃᓴᒫᖑᔪᑦ ᓂᐅᕈᑕᐅᓚᐅᕐᓂᖏᓐᓂᒃ ᓄᓇᕗᑦ 
ᓄᓇᑖᕐᕕᐅᓯᒪᔪᕗᓄᑦ (ᓄᓇᕗᑦ ᒐᕙᒪᖏᑦᑕ ᖃᓄᐃᓕᖓᔾᔪᑎᖏᓐᓄᑦ ᐅᓂᒃᑳᓂ, ᒪᒃᐱᒐᖅ 4). 

ᐳ)  ᑐᓂᐅᖅᑲᐅᑕᐅᓂᖏᑦ ᐅᖃᐃᑦ, ᐆᒪᑏᑦ, ᑐᓐᓄᐃᑦ, ᐸᑏᑦ ᐊᒻᒪ ᑐᓕᒫᑦ ᓴᓪᓕᕐᒥᐅᓄᑦ 

ᐊᑭᕋᖅᑐᖅᑐᒋᑦ ᐃᓱᒪᒋᔭᖏᑦ ᓄᓇᕗᑦ ᒐᕙᒪᖏᑦᑕ ᒫᔾᔨ 31 ᑐᓐᓂᔭᖏᓐᓂ ᐃᓘᓐᓇᑎᒃ ᑐᒃᑐᐃᑦ 
ᐊᓐᖑᑕᐅᔪᑦ ᓂᐅᕐᕈᑎᒃᓴᐅᓪᓗᑎᒃ ᓂᕿᓕᕆᕕᖕᓄᑦ ᐊᑯᓐᖓᓐᓂ 1996 ᐊᒻᒪ 2000 ᓂᐅᕈᑕᐅᓚᐅᖅᑐᑦ 
ᓯᓚᑖᓄᑦ ᓄᓇᕗᒥ ᓄᓇᑖᕐᕕᐅᓯᒪᔪᓂ, ᑖᒃᑯᐊ ᓄᓇᕗᑦ ᒐᕙᒪᖏᑦ ᐊᖏᕈᑎᖃᖅᓯᒪᓕᖅᑐᑦ ᑕᒪᒃᑯᐊ 
ᓂᖀᑦ ᐊᖏᕈᑕᐅᓯᒪᓚᐅᓐᖏᓐᓂᖏᓐᓂᒃ ᐊᐅᓪᓚᑎᑕᐅᔪᒃᓴᐅᓪᓗᑎᒃ “ᑐᓂᐅᖅᑲᐅᑕᐅᓚᐅᖅᑐᑦ 
ᓴᓪᓕᕐᒥ.” (ᓄᓇᕗᑦ ᒐᕙᒪᖏᑦᑕ ᖃᓄᐃᓕᖓᔾᔪᑎᖏᓐᓄᑦ ᐅᓂᒃᑳᓂ, ᒪᒃᐱᒐᖅ 4). 

 

4.   ᐱᓕᕆᑦᓯᐊᕐᓂᖅ ᐊᒻᒪ ᐱᑦᓯᐊᓂᖅ ᐊᒻᒪ ᐃᓱᒪᒋᐊᑦᓯᐊᕐᓂᖏᑦ ᓄᓇᓖᑦ/ᓄᓇᓕᖕᓂ 
ᐊᖑᓇᓱᐊᖅᑏᑦ ᑲᑐᔾᔨᖃᑎᒌᖏᑦ 

ᒪᓕᒋᐊᓕᒃ #2 ᑕᒡᕙᓂ 2009 ᓂᐅᕈᑎᖃᕐᓂᕐᒧᑦ ᐆᒪᔪᕐᓂᒃ ᓚᐃᓴᓐᓯ ᑐᓂᔭᐅᓯᒪᔪᖅ ᓄᓇᕗᑦ 
ᒐᕙᒪᖏᓐᓄᓂᑦ ᐅᖃᖅᓯᒪᔪᖅ “ᑖᒃᑯᐊ 6ᐱᔪᓐᓇᐅᑎᑖᖅᑎᑦᓯᓚᐅᖅᑐᑦ ᐊᖑᓇᓱᒍᓐᓇᖅᑎᑦᓯᓪᓗᑎᒃ 
850-ᓂᒃ ᑐᒃᑐᓂᒃ ᓴᓪᓕᕐᒥᑦ, ᑐᓂᔭᐅᓪᓗᑎᒃ ᐱᔪᓐᓇᐅᑎᓂᒃ ᐊᐃᕖᑦ ᐊᖑᓇᓱᒃᑎᖏᑦᑕ 
ᑲᑐᔾᔨᖃᑎᒌᖏᓐᓄᑦ” (ᐃᓚᒋᐊᕈᑕᐅᔪᖅ ᐃᓚᓕᐅᑎᓯᒪᔪᖅ).  ᑖᒃᑯᐊ ᐅᖃᐅᓯᖅᑕᖏᑦ ᓴᓐᖏᔪᒥᒃ 
ᐅᖃᖅᓯᒪᓪᓚᕆᓐᖏᒃᑲᓗᐊᖅᑎᓪᓗᒋᑦ ᓇᓗᓇᐃᖅᓯᓯᒪᓂᖏᑦ ᐊᒻᒪ ᑐᓂᐅᖅᑲᐅᑕᐅᓂᖏᑦ ᐊᓐᖑᑕᐅᔪᑦ 
ᐊᑖᒍᑦ ᐋᑎᑯ 5 ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑎᓂ, ᓴᖅᑭᑎᑦᑎᔫᔮᖅᑐᖅ ᐅᖃᓕᒪᖃᑎᒌᒃᑎᓪᓗᒋᑦ 
ᑖᒃᑯᐊ ᓄᓇᓖᑦ ᐊᖑᓇᓱᒃᑎᖏᑦᑕ ᑲᑐᔾᔨᖃᑎᒌᖏᑦ ᐊᒻᒪ ᓄᓇᕗᑦ ᒐᕙᒪᖏᑦ, ᓄᓇᓖᑦ/ᐊᖑᓇᓱᒃᑏᑦ 
ᑲᑐᔾᔨᖃᑎᒌᖏᑦ ᐅᒃᐱᕈᓱᓕᖅᑎᑕᐅᓯᒪᖕᒪᑕ ᑖᒃᑯᐊ ᓄᓇᕗᑦ ᒐᕙᒪᖏᑦ ᓇᓗᓇᐃᖅᓯᓯᒪᓂᖏᓐᓂᒃ 
ᑖᒃᑯᐊ ᑐᑭᑐᐃᑦ ᐊᐱᖅᓲᑕᐅᔪᑦ “ᐱᒋᔭᐅᓂᖏᓐᓂᒃ” ᐃᓄᐃᑦ ᐊᖑᓇᓱᒃᑎᖏᓐᓄᑦ ᑭᒡᒐᖅᑐᖅᑕᐅᓪᓗᑎᒃ 
ᓄᓇᓖᑦ ᐊᖑᓇᓱᒃᑎᖏᑦᑕ ᑲᑐᔾᔨᖃᑎᒌᖏᓐᓄᑦ ᐊᒻᒪ ᑖᒃᑯᐊ ᓄᓇᓖᑦ ᐊᖑᓇᓱᒃᑎᖏᑦᑕ 

ᑲᑐᔾᔨᖃᑎᒌᖏᑦ ᕿᒥᕐᕈᒍᓐᓇᓚᐅᕐᓂᖏᓐᓂᒃ ᐊᓯᐊᒎᕈᑕᐅᔪᓐᓇᖅᑐᓂᒃ ᐊᑐᖅᑕᐅᓂᖏᓐᓄᑦ ᑕᒪᒃᑯᐊ 
ᑐᒃᑐᐃᑦ ᐊᐱᖅᓲᑕᐅᔪᑦ. 

 

C. ᑭᖑᓪᓕᖅ ᖃᓄᐃᓕᐅᕈᑕᐅᓂᐊᖅᑐᖅ  

ᐅᖃᐅᓯᐅᖕᒪᑦ ᑕᒡᕙᓂ ᓄᓇᕗᑦ ᑐᓐᖓᕕᒃᑯᑦ ᐅᓂᒃᑳᖏᓐᓂ ᑲᑎᒪᔨᓄᑦ ᔫᓂ 2, 2014 
ᑲᑎᒪᖃᑎᒌᒍᑎᖏᓐᓂ ᓄᓇᕗᑦ ᒐᕙᒪᖏᑦ ᐊᒻᒪ ᓄᓇᕗᑦ ᑐᓐᖓᕕᒃ ᑎᒥᖓᑦ, ᓄᓇᕗᑦ ᑐᓐᖓᕕᒃᑯᑦ 
ᐊᒻᒪ ᓄᓇᕗᑦ ᒐᕙᒪᖏᑦ ᐊᖏᖃᑎᒌᒃᑐᑦ ᑐᖔᒍᑦ ᓈᓚᒃᑎᑦᓯᓂᐅᑉ ᑲᑎᒪᓂᖃᒃᑲᓐᓂᕆᐊᖃᖅᑐᑦ ᑖᒃᑯᐊ 
ᐊᖏᖃᑎᒌᒋᐊᓖᑦ ᓇᓗᓇᐃᖅᓯᒐᓱᐊᕐᓗᑎᒃ  ᐊᒻᒪ ᐊᔪᕐᓇᖏᑉᐸᑦ ᒥᑭᓪᓕᑎᕆᐊᕐᓗᒋᑦ 
ᐊᖏᖃᑎᒌᓐᖏᔾᔪᑕᐅᔪᑦ.  ᔫᓂ 2-ᒥ ᑲᑎᒪᑎᓪᓗᒋᑦ ᓄᓇᕗᑦ ᒐᕙᒪᖏᑦ ᐅᖃᓚᐅᖅᑐᑦ 
ᖃᓄᐃᓕᖓᔾᔪᑎᒥᓂ ᑭᐅᔾᔪᑎᖏᑦ ᐃᓕᔭᐅᔪᓄᑦ ᓄᓇᕗᑦ ᑐᓐᖓᕕᒃᑯᓐᓄᑦ - ᓲᕐᓗ ᐃᓘᓐᓇᑎᒃ 
ᐊᑐᓃᖅᑐᑦ ᐃᓄᐃᑦ ᐊᖑᓇᓱᒃᑏᑦ ᑐᒃᑐᓚᐅᖅᑐᑦ ᐊᐱᖅᓲᑕᐅᔪᓂᒃ ᐃᓄᒻᒪᕆᐅᓚᐅᕐᓂᖏᓐᓂᒃ ᐊᒻᒪ 
ᐊᑭᓕᖅᑕᐅᔾᔪᑎᒋᓪᓗᒋᑦ ᐊᒡᒍᖅᓯᒪᔪᑦ - ᐅᖃᐅᓯᐅᒐᔭᖅᑐᖅ ᓄᓇᕗᑦ ᒐᕙᒪᖏᑦᑕ 
ᖃᓄᐃᓕᖓᔾᔪᑎᖏᑦᑕ ᐅᓂᒃᑳᖏᓐᓂ.  ᑖᒃᑯᐊ ᖃᓄᐃᓕᖓᔾᔪᑎᖃᕐᓂᕐᒧᑦ ᐅᓂᒃᑳᑦ ᓴᖅᑭᑎᑦᓯᖏᒻᒪᑕ 
ᓄᓇᕗᑦ ᒐᕙᒪᖏᑦᑕ ᖃᓄᐃᓕᖓᔾᔪᑎᖏᓐᓂᒃ ᐱᔾᔪᑎᒋᓪᓗᒋᑦ ᑕᒪᒃᑯᐊ, ᓄᓇᕗᑦ ᑐᓐᖓᕕᒃᑯᑦ, ᓄᓇᕗᑦ 
ᒐᕙᒪᖏᓐᓂᒃ ᑲᑎᒪᖃᑎᖃᕈᒪᔪᑦ, ᐅᓪᓗᖓ ᓈᒻᒪᒋᔭᐅᔪᒥ ᑕᒪᒃᑮᖕᓄᑦ ᐱᒋᐊᓐᖓᕐᓂᖓᓂ ᐊᐅᒍᓯ 
2014.    

ᒪᓕᒐᓕᕆᔩᒃ ᐊᖏᖃᑎᒌᒃᑑᒃ ᑖᒃᑯᐊ ᓄᓇᕗᑦ ᒐᕙᒪᖏᑦ 7ᐱᕕᒃᓴᖃᕐᓂᐊᕐᓂᖏᓐᓂᒃ ᑎᑭᓪᓗᒍ ᐊᐅᒍᓯ 
15  ᑐᓂᓯᒃᑲᓐᓂᒍᒪᒍᑎᕐ ᒪᓕᒐᑎᒍᑦ ᐊᐃᕙᒃᑲᓐᓂᕈᑎᒃᓴᓂᒃ ᑖᒃᑯᐊ ᓄᓇᕗᑦ ᒐᕙᒪᖏᑦᑕ 
ᑐᓂᓂᐅᓴᔭᖏᓐᓂᒃ ᑲᑎᒪᔨᓄᑦ ᐃᓱᒪᒃᓴᖅᓯᐅᕈᑕᐅᖁᓪᓗᒋᑦ ᓈᓚᒃᑎᑦᓯᓕᖅᐸᑕ.  ᓄᓇᕗᑦ ᑐᓐᖓᕕᒃ 
ᑎᒥᖓᑦ ᐊᑐᕈᒪᓂᐊᖅᑐᑦ ᐱᔪᓐᓇᐅᑎᒥᓂᒃ ᑭᐅᔾᔪᑎᖃᒃᑲᓐᓂᕈᓐᓇᕐᓂᕐᒧᑦ ᓇᓪᓕᐊᑐᐃᓐᓇᕐᓂᒃ 
ᐊᐃᕙᔾᔪᑎᒃᓴᓂᒃ ᑖᒃᑯᐊ ᒪᓕᒐᓕᕆᔩᑦ ᐊᖏᖃᑎᒌᒃᑐᑦ ᓄᓇᕗᑦ ᑐᓐᖓᕕᒃᑯᑦ ᑐᓴᖅᑎᑕᐅᒐᔭᕐᓂᖏᓐᓂᒃ. 

 

ᑐᓂᔭᐅᔪᑦ ᑭᒡᒐᖅᑐᖅᑐᒋᑦ ᓄᓇᕗᑦ ᑐᓐᖓᕕᒃ ᑎᒥᖓᑦ: 

 

 

_____________________________________ 

ᔭᐃᒻᔅ ᐃᑦᑐᓗᒃ, ᑐᒡᓕᐊ-ᐊᖓᔪᖅᑳᑉ ᐱᓕᕆᐊᓕᒃ ᐆᒪᔪᓕᕆᓂᕐᒥᑦ 

